
- NEWS AND ARTICLES

. LAWATAN TAPAK PENYELIDIK UiTM KE MEDAN
NIAGA SATOK (MNS)

Penulis: Siti Farah Lajim, Agnes Kanyan, Dr. Yusman Yacob,

dan Dr. Francesca Enchang

Pada 26 Julai 2025, pasukan penyelidik dari Universiti Teknologi MARA (UiTM), Cawangan
Sarawak Kampus Mukah telah mengadakan lawatan tapak ke Medan Niaga Satok (MNS)
dengan kerjasama pihak FAMA Sarawak. Lawatan ini merupakan persediaan awal bagi
Kajian Penilaian Prestasi dan Kepuasan Pelanggan di MNS yang dijadualkan berlangsung
pada Ogos 2025. Pasukan penyelidik ini diketuai oleh Dr. Yusman Yacob, dengan ahli
pasukan terdiri daripada Puan Agnes Kanyan, Puan Siti Farah Lajim, dan Dr. Francesca
Enchang. Delegasi FAMA turut diwakili oleh tiga orang staf dari organisasi tersebut.

Sepanjang lawatan, pasukan telah meninjau lima
blok utama di MNS iaitu Blok A (Pasar Tani Kekal),
Blok B (Pasar Basah), Blok C (Pasar Kering), Blok D
(Plaza) dan Blok E (Benteng). Pihak FAMA turut
- menyerahkan senarai 48 vendor yang bakal
- menjadi informan kajian, di samping
menyediakan ruang temu bual dan diskusi bagi
melancarkan proses penyelidikan. Dalaom sesi
perbincangan, pihak FAMA berkongsi pelbagai
_ cabaran dalom menguruskan medan niaga ini,

% antaranya adalah kutipan sewaq, kos
penyelenggaraan, kelewatan kerja naik taraf Blok E
serta isu kerjaosama dengan vendor. Isu Smart
Parking yang mendapat perhatian di media turut
dibincangkan kerana dijangka memberi kesan
kepada vendor dan pengunjung MNS.

Kesimpulannya, lawatan ini telah memberikan gambaran menyeluruh kepada para
penyelidik dalam memahami operasi harian serta cabaran pengurusan MNS. Dapatan
daripada lawatan ini bukan sahaja menjadi asas penting bagi pelaksanaan kajian
penilaian yang akan datang, malah turut memperkukuh kefahaman penyelidik terhadap
strategi, keberkesanan tadbir urus dan hala tuju organisasi pada masa hadapan.

